
Warnung vor dem unreinen Catechismo (1571) 329

[A 2r:] Warnung Vor dem vnreinen vind Sacramentschwermerischen
Catechismo etlicher Theologen zu Wittenberg.

Es halten viel Guthertziger Leute bey vns emsig an, das wir eine Erinnerung
vnd warnung von dem newen, vnreinen vnd Ergerlichen Catechismo, wel-
chen etliche newe Doctores in Wittenberg newlich haben lassen ausgehen, !
der Christlichen Kirchen mitteilen wolten, damit die vnuerstendige jugendt
vnd auch andere, so furchtsam vnd vieleicht auff das Zeitliche sanffte vnd
geruhsame leben mehr denn auff Gottes Ehre vnd jrer selbst eigen Seelen
seligkeit sehen, gewarnet, ermuntert vnd vnterrichtet werden, das sie nicht so
vnbesonnen in die Grewlichen Jrrthume hinein Plumpen, die erkante Warheit
vnd den grund der Lere, so D. Luther aus Gottes Wort aus grosser Barmhert-
zigkeit Gottes wider ans Liecht bracht, jnen nicht verrucken, verdunckeln
vnd nemen lassen.

Aber wie ist vns muglich, auff alle newe Lere, reden vnd streite, welche die-
se Leute von tag zu tage je lenger je mehr auffbringen vnd vberheuffen, alle-
zeit widerlegung anzustellen. Denn wir allezeit vnsers lebens fast damit
mussen zubringen. Denn es ja [A 2v:] ein grosser vnd kleglicher jamer, das
sie aus Gottes ernstem gerichte jmer je weiter gleiten, fallen, jrren, weil sie
keiner Vermanung, keiner erinnerung, keiner vnterweisung wollen statten
noch raum geben, sondern alles, was sie nur gedencken, reden, furgeben,
thun, wollen verteidigen mit Verfelschung vnd verdrehung Gottliches Worts,
mit vnerhortem schmehen, fluchen, drewungen, famos libellen,? one allen
schew fur Gott, fur den Christen vnd ehrliebenden Leuten.

Damit aber wir nicht dafir werden angesehen, als wolten wir vnser liechtlin
der Bekentnis vnter den Scheffel stecken,> wiewol wir vnsere schwacheit
vnd geringe gaben erkennen vnd etliche jar anher durch Gottes Gnade wol
erfahren, was man vns fur einen Lohn gibt, das wir gerne die reine Gottliche
Lere, so wir von Luthero, dem trewen diener Gottes gelernet, wolten erhalten
vnd ausgebreitet sehen, wollen wir im Namen Jhesu Christi vnsers Herrn,
der vnser Praeceptor vnd Ertzbischoff ist, eine kurtze Erinnerung vnd war-
nung thun vnd hierinnen vns gesellen zu den Bekentnissen vnd Warnungen

